
	1. ՀՀ ֆինանսների նախարարություն
	07.02.2025 թ.

	
	01/34/561-2025

	Փաթեթում ներառված մյուս նախագծերի վերաբերյալ առարկություններ չունենք:
	
	Ընդունվել է ի գիտություն:

	2. ՀՀ տարածքային կառավարման և ենթակառուցվածքների նախարարություն
	14.01.2025 թ.

	
	ԴԽ/15.3/1147-2025

	«Հանրակրթական ուսուցում իրականացնող ուսումնական հաստատությունների, ինչպես նաև մարզառազմական պետական ուսումնական հաստատությունների սովորողներին անվանական կրթաթոշակի տրամադրման ֆինանսավորման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ ընդհանուր առմամբ առարկություններ չունենք։
	
	Ընդունվել է ի գիտություն:

	3. ՀՀ Լոռու մարզպետի աշխատակազմ
	17.01.2025 թ.

	
	№ ԴԽ/15.3/1754-2025

	Առաջարկություններ չկան:
	
	Ընդունվել է ի գիտություն:

	4. ՀՀ աշխատանքի և սոցիալական հարցերի նախարարություն
	21.01.2025 թ.

	
	№ ԱԺ/ԳԽ-2/1453-2025

	Նախագծերի փաթեթում ներառված մյուս նախագծերի վերաբերյալ առաջարկություններ չունենք
	Ընդունվել է ի գիտություն:

	5. ՀՀ արդարադատության նախարարություն
	29.04.2025 թ.

	6. 
	№ /27.2/18462-2025

	1.Նախագծի 1-ին կետով հաստատվող հավելվածի (այսուհետ՝ Հավելվածի) 4-րդ կետում կետերում օգտագործվում է «տեղեկատվությունը» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվությունը» բառը փոխարինել «տեղեկությունները» բառով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:
Սույն դիտողությունը վերաբերում է նաև Հավելված N 2-ի 5-րդ կետի 1-ին ենթակետին:
	Ընդունվել է:
Կատարվել են համապատասխան փոփոխություններ:

	2. Հավելվածի 7-րդ կետի 3-րդ ենթակետի համաձայն՝ կրթաթոշակ ստացող սովորողների ցանկը ենթակա է հրապարակման նաև կրթաթոշակ տրամադրող ուսումնական հաստատությունների ինտերնետային կայքում:
Այս առումով, հայտնում ենք, որ Նախագծով հստակեցման կարիք ունի, թե կրթաթոշակ ստացող սովորողների ցանկը բացի հաստատությունների ինտերնետային կայքից էլ որտեղ է հրապարակման ենթակա:
Միևնույն ժամանակ հաշվի առնելով այն հանգամանքը, որ կրթաթոշակ ստացող սովորողների ցանկը իր մեջ կարող է ընդգրկել անձնական տվյալներ, ուստի վերոնշյալ տեղեկությունների հրապարակումը անհրաժեշտ է դիտարկել «Անձնական տվյալների պաշտպանության մասին» օրենքի պահանջերի համատեքստում:
	Ընդունվել է:
Կատարվել է համապատասխան փոփոխություն:

	3.Նախագծի 2-րդ կետով հաստատվող հավելվածի (այսուհետ՝ Հավելված N 2) 2-րդ կետում օգտագործվող «և (կամ)» շաղկապի կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը:
	Ընդունվել է:
Կատարվել է համապատասխան փոփոխություն:

	4. Հավելված N 2-ի 2-րդ կետի 1-ին և 2-րդ ենթակետերի «ա» պարբերությունների համաձայն՝ անվանական կրթաթոշակ տրվում է տվյալ մարզառազմական պետական ուսումնական հաստատություններ նոր ընդունված (վերականգնված կամ տեղափոխված) սովորողներին ուսումնառության առաջին կիսամյակում, ինչպես նաև սույն ենթակետի «բ» և «գ» պարբերություններով սահմանված սովորողներին՝ ամսական 10000 (տասը հազար) և 15000 (տասնհինգ հազար) դրամի չափով:
Առաջարկվող կարգավորումների համաձայն՝ նշված ենթակետերի «բ» և «գ» պարբերություններով սահմանված սովորողները, բացի հիշյալ պարբերություններով նախատեսված կրթաթոշակից (20.000-45.000 դրամ) ստանալու են լրացուցիչ 10000 (տասը հազար) դրամի չափով կրթաթոշակ:
Նկատի ունենալով գործող կարգավորումները, ինչպես նաև հաշվի առնելով այն հանգամանքը, որ նշված ենթակետերի «բ» և «գ» պարբերություններով սահմանված սովորողների համար նույն կարգավորմամբ արդեն իսկ սահմանված են անվանական կրթաթոշակներ, գտնում ենք, որ կրթաթոշակների տրամադրման համաչափության տեսանկյունից հիշյալ կարգավորումը վերանայման կարիք ունի:
	Ընդունվել է:
Կատարվել են համապատասխան փոփոխություններ, վիրպակը ուղղվել է, և խոսքը «բ» և «գ» պարբերություններում չներառված սովորողների մասին է:


	5.Հավելված N 2-ի 4-րդ կետում օգտագործվող «կոլեգիալ կառավարման մարմին (խորհուրդ)» ձևակերպումը հստակեցման կարիք ունի՝ մասնավորապես պարզ չէ, թե ում կողմից և ձևաչափով է կազմավորվելու հիշյալ խորհուրդը, սույն դիտողությունը բխում է Նորմատիվ իրավական ակտերի մասին օրենքի 15-րդ հոդվածի 1-ին մասի պահանջից:
	Չի ընդունվել:
Համաձայն «Հանրակրթության մասին» ՀՀ օրենքի՝ պետական ուսումնական հաստատության կոլեգիալ կառավարման մարմնի` խորհրդի ձևավորման կարգը սահմանում է կրթության պետական կառավարման լիազորված մարմինը:

	6.Հավելված N 2-ի 7-րդ կետերում օգտագործվող «ՈՒսումնական հաստատությունը» բառերը անհրաժեշտ է փոխարինել «Մարզառազմական ուսումնական հաստատություն» բառերով՝ նկատի ունենալով Հավելվածով օգտագործվող տերմինաբանությունը:
	Ընդունվել է:
Կատարվել են համապատասխան փոփոխություններ:

	7.Հավելվածի 5-րդ կետի 2-րդ ենթակետում անհրաժեշտ է նախատեսել կարգավորումներ, թե ֆինանսաբյուջետային գործընթացն իրականցնող ստորաբաժանման կողմից առարկություններ ունենալու, կամ չունենալու դեպքում ինչ հանգամանքներ (պայմաններ) են հաշվի առնվելու, ինչպես նաև անհրաժեշտ է հստակեցնել, թե ինչ ժամկետներում և ինչ ընթացակարգով է կրկին ներկայացվելու լրամշակված փաստաթղթերը:
	Ընդունվել է:
Կատարվել է համապատասխան փոփոխություն:
Ֆինանսաբյուջետային գործընթացն իրականացնող ստորաբաժանումը ուսումնասիրում է  տեղեկության (ֆինանսական ցուցանիշների) արժանահավատությունը:


	6. ՀՀ վարչապետի աշխատակազմի սոցիալական հարցերի վարչության եզրակացությունը
	16.06.2025 թ.

	
	№ 02/11/19425-2025

	Նախագծի վերաբերյալ ներկայացվում են հետևյալ դիտարկումները.
Նախագծի N 1 հավելվածի՝ 
1) կարգավորումները չեն համապատասխանում  նախագծի նախաբանում նշված լիազորող նորմին: Այսպես, դրանով նախատեսվում է հաստատել հանրակրթական ուսուցում իրականացնող ուսումնական հաստատությունների սովորողներին անվանական կրթաթոշակի տրամադրման ֆինանսավորման կարգը, սակայն կարգավորումները վերաբերում են միայն սովորողներին անվանական կրթաթոշակ տրամադրելուն՝ չներառելով կրթաթոշակի տրամադրման ֆինանսավորման կարգի մասին դրույթներ.
	Չի ընդունվել:
Նախագծի N 1 հավելվածի 4-րդ և 5-րդ կետերով սահմանվում են ֆինանսավորում իրականացնելու դրույթները: 


	2) 7-րդ կետում «Սահմանել, որ» ձևակերպումը հավելվածի ձևաչափով  կիրառելի չէ  (կարող է կիրառվել բուն որոշման մասում):
	Ընդունվել է:
Կատարվել են համապատասխան փոփոխություններ:

	2. N 2 հավելվածի՝
  1) 2-րդ կետի 1-ին ենթակետում՝
ա. հասկանալի չէ, թե ինչ չափանիշների հիման վրա է մարզառազմական պետական ուսումնական հաստատություններ նոր ընդունված (վերականգնված կամ տեղափոխված) սովորողներին ուսումնառության առաջին կիսամյակում տրվելու անվանական կրթաթոշակ: Եթե այն տրվելու է բոլոր սովորողներին, ապա որքանով կհամապատասխանի «անվանական կրթաթոշակ» հասկացությանը, որը սովորողներին տրվում է որպես խրախուսանք որոշակի ուսումնական, մարզական կամ այլ ձեռքբերումների համար:
	Ընդունվել է ի գիտություն:

Մարզառազմական պետական ուսումնական հաստատություններ նոր ընդունված (վերականգնված կամ տեղափոխված) բոլոր սովորողներին պարտադիր կրթության երկրորդ և հանրակրթության երրորդ մակարդակներում նախատեսվում է տալ անվանական կրթաթոշակ որպես խրախուսում՝ մարզառազմական պետական ուսումնական հաստատության սովորող հանդիսանալու համար:

	բ. առկա է ներքին հակասություն: Այսպես, այդ ենթակետի «ա» պարբերության համաձայն՝ տվյալ մարզառազմական պետական ուսումնական հաստատություններ նոր ընդունված (վերականգնված կամ տեղափոխված) սովորողներին ուսումնառության առաջին կիսամյակում, ինչպես նաև նույն ենթակետի «բ» և «գ» պարբերություններով սահմանված սովորողներին անվանական կրթաթոշակ տրվում է ամսական 10 հազար դրամի չափով, մինչդեռ «բ» և «գ» պարբերություններով նախատեսվում է անվանական կրթաթոշակի տրամադրում ամսական համապատասխանաբար 20 հազար և 30 հազար դրամի չափով: Համանման խնդիր առկա է նաև նույն կետի 2-րդ ենթակետում:
	Ընդունվել է:

Կատարվել են համապատասխան փոփոխություններ, վրիպակը ուղղվել է, և խոսքը «բ» և «գ» պարբերություններում չներառված սովորողների մասին է:


	2) 6-րդ կետում լրացուցիչ քննարկման և հիմնավորման ենթակա ենք համարում ուսումնառության ընթացքում կրթաթոշակի 50 տոկոսը վճարելու, այն միայն արձակուրդների օրերին օգտագործելու, մնացած 50 տոկոսը  ավարտական փաստաթուղթ ստանալու դեպքում վճարելու սահմանափակումները: Հասկանալի չէ նաև, թե ինչ մեխանիզմներով է վերահսկվելու, օրինակ, կրթաթոշակի 50 տոկոսը միայն արձակուրդների օրերին օգտագործելու պայմանի պահպանումը կամ դրա խախտման դեպքում ինչ հետևանքներ են առաջանալու:    
	Ընդունվել է:
Կատարվել է համապատասխան փոփոխություն: Հանվել է կրթաթոշակը արձակուրդային օրերին օգտագործելու սահմանումը:


	3. Նախագծում առկա է նաև իրավաբանական տեխնիկայի հետ կապված խնդիր (N 1 հավելվածի 2-րդ կետի 1-3-րդ ենթակետերում պարբերությունները համարակալված չեն): 
	Ընդունվել է:

Կատարվել են համապատասխան փոփոխություններ և ենթակետերը համարակալվել են:

	7. ՀՀ վարչապետի աշխատակազմի իրավաբանական վարչության եզրակացությունը
	16.06.2025 թ.

	Ներկայացված նախագծի 2-րդ հավելվածով հաստատվող կարգի 6-րդ կետի 2-րդ ենթակետի համաձայն՝ կրթաթոշակ ստացող սովորողներին ուսումնառության ընթացքում վճարվում է սույն կարգի 2-րդ կետում նշված կրթաթոշակի 50 տոկոսը, որը կրթաթոշակ ստացող սովորողներն իրավունք ունեն օգտագործել միայն արձակուրդային օրերին: Հարկ է նկատել, որ արձակուրդային օրերով պայմանավորված սահմանափակում նախատեսելը պարզաբանված չէ:
	Ընդունվել է:
Կատարվել է համապատասխան փոփոխություն: Հանվել է կրթաթոշակը արձակուրդային օրերին օգտագործելու սահմանումը:


	8. ՀՀ վարչապետի աշխատակազմի կարգավորման ազդեցության գնահատման վարչության եզրակացությունը
	16.06.2025 թ.

	
	№ 02/11/19425-2025

	Նախագծի որոշման Հավելվածի 1-ի 4-րդ կետով սահմանվում է, որ ԿԳՄՍ նախարարության տվյալ բյուջետային միջոցառման համար պատասխանատու ստորաբաժանումը սույն կարգի 2-րդ կետում նշված չափանիշներին բավարարելու վերաբերյալ համապատասխան տեղեկությունը ստանալուց հետո երկշաբաթյա ժամկետում նախարարի ստորագրմանն է ներկայացնում անվանական կրթաթոշակ տրամադրելու մասին հրամանի նախագիծ։ Այս դրույթով բերված գործընթացը անորոշ է, ուստի անհրաժեշտ է  հստակ նշել, թե նշված տեղեկությունը ում կողմից է ստացվում և ինչ ժամկետներում:
	Ընդունվել է:
Կատարվել է համապատասխան լրացում՝ նշելով, որ տեղեկությունը ստացվում է տվյալ բյուջետային միջոցառման կատարող հանդիսացող ուսումնական հաստատությունից:

	Նախագծի որոշման Հավելվածի 2-ի 6-րդ կետի 1-ին ենթակետով սահմանվում է, որ կրթաթոշակ ստացող սովորողները տվյալ ենթակետով նշված կրթաթոշակը իրավունք ունեն օգտագործել միայն արձակուրդային օրերին, ինչը անհասկանալի է և կարիք ունի պարզաբանման, թե ինչ նպատակով է նման պայման դրվում:
	Ընդունվել է:
Կատարվել է համապատասխան փոփոխություն: Հանվել է կրթաթոշակը արձակուրդային օրերին օգտագործելու սահմանումը:




